
				এই পাতাটির মুদ্রণ সংশোধন করা প্রয়োজন। 
8७ লক্ষণ-সেন ।
সভাস্থ সকলেই তারস্বরে বলিয়া উঠিলে,-"দুষ্ট জয়সিংহের উপযুক্ত দণ্ডবিধান একান্ত আবশ্বক। এজন্য আমরা সকলেই প্রাণদানে প্রস্তুত আছি।”
মহারাজ লক্ষ্মণ-সেনের অনুমতিক্রমে রঘুদেব ঘোষণা-প্রচার করিলেন,—"বিদ্রোহী রাজা জয়সিংহকে প্রথমে নবদ্বীপে ডাকিয়া পাঠান হউক। তিনি যদি নবদ্বীপে আসিয়া আপনার কৃতকর্মের উপযুক্ত কারণ দর্শাইতে না পারেন, তাহার প্রতি যথাযোগ্য দণ্ড-বিধান করা হইবে। যদি তিনি নবদ্বীপাধিপতির আহবানেও নবদ্বীপে না আসেন, তাহ হইলে তাহাকে ধরিয়া আনিবার জন্য মিথিলায় সৈন্যদল প্রেরিত হইবে। এক দিকে, নবদ্বীপে আসিবার জন্য আদেশ-পত্র প্রেরিত হউক ; অন্য দিকে, মিথিলা-অভিমুখে সৈন্যদল অগ্রসর হইতে আরম্ভ করুক।”
সেই ব্যবস্থাই সকলে সমস্বরে অনুমোদন করিলেন। মহারাজ লক্ষ্মণ-সেন স্বয়ং যুদ্ধক্ষেত্রে যাত্রা করিবার জন্য ইচ্ছা প্রকাশ করিলেন ।
滌 普 涤
একাদশ পরিচ্ছেদ ।
বিচারে ।
কয়েক দিনের মধ্যেই ত্রিলোচনের বিচার শেষ হইল । ত্রিলোচনের বিরুদ্ধে গুরুতর অভিযোগ । তিনি যে কেবল রাজকোষের অর্থ অপহরণের জন্য অভিযুক্ত, তাহা নহে ;

